
chorus

I'm a Lugton dug an’ ma name is Shug,

An’am rough as a dug can be.

IFf yer oot fur the night an’yer lookin’ fur a fight,
Well ye better no try it wi me.

Cos am big an’ strong an’ ma reach is long

An' Il bite ye jist fur fun.

Am bold an’ brash an' I take nae snash,

So the best thing tae dae is run.

I was born one day in the month of May,

In Lugton by the Clyde.

An’ Tmight be a dug wi’ an ugly mug

But I've shooders three feet wide.

A can snap an' snarl,

T've a chist like a barrel
- An’aneck like the trunk o' a tree.

Noo sum council men came doon fae ma den,

Wee nyaff's wibowler hats,

An' help ma boab
But they offert me a joab.
Keepin' doon the council rats.

Wan rat got sae feart
That he grew a beard

But a saw through his disguise.
An' in no time at all, T had caught them all.

Then a got an even bigger surprise.
For, in due course, the polis force

Approached me fur tae jine.
An' they said, perhaps, they'd forget the scraps

That they'd hud wi' me an’ mine.

I became the dug
That wid catch the thug, the conman and the crook.

T went through them a' like a hairy cannonba’
Or I'd freeze them deid wi' a look.

chorus

I'm a Lugton dug an’ma name is Shug,

An’am rough as a dug can be.

If yer oot fur the night an’yer lookin' fur a fight,
Well ye better no try it wi me,

Cos am big an’ strong an’ ma reach is long

An’ Il bite ye jist fur fun.

Am a tough ol’ tyke so get oan yer bike,

Fur the best thing tae do is run, 4




image3.jpeg
Noo I'm famed afar like a movie star.
T've roamed this whole world wide.
But jist the same, I aye cum hame,

Tae Lugton by the Clyde.
I've et Turkish rats an' vampire bats,

Cos I like vari-ety.
An' apart fae that there's a Glasgow caf

But I et 'm last night fur tea.

chorus
I'm a Lugton dug an’ ma name Is Shug,

An’am rough as a dug can be.
So if yer oot fur the night an’ yer lookin’ fur a fight,

Well ye better no try it wi me.

Cos am big an’ strong an’ ma reach is long
An’ I bite ye jist fur fun.

Am bold an’ brash an’ Itake nae snash,
So the best thing tae dae is run.

Yer cruising' fur a bruising’

An' T'll tell ye now yer losin'.

So the best thing to do is ...RUNI




